
Tegno duro ma per poco:

     Orbo sempre amor xè stà,

     Casco in trapola e da gnoco

     Torno a far l'inamorà.

A licar torno in secreto

     Soto l'ombra del mistero

     De sta vergine el tempieto

     Con un stomego de fero.

Torno a far de note zorno

     Pago spie, la spia ghe fazzo,

     Al casin ghe ziro intorno

     No ghe abado al fredo, al giazzo.

Perdo un dì la tramontana

     Ghe consegno un per de schiafi

     Se rebeca la putana

     La se mete suso i bafi,

Voria pur scampar in cale,

     Ma un gran pugno me desnombola

     Casco in tera, e da le scale

     Vado zò con una tombola.

Sta lezion me mete in quiete

     E da novo sento a dir

     Dopo el zorno disisete

     Che xè tempo de partir.

Stufo assae de far el coca

     De andar via più no me lagno

     Torno in barca, e chi me toca

     Te sorbirme de compagno?

Caso novo ne la storia! 19

     Quel bel capo de Grazioli,

     Pien de fumo ― pien de boria

     Rè de tuti i canapioli,

